
PUTRAJAYA: Datuk Seri Anwar 
Ibrahim akan mengadakan per­
temuan dengan Presiden Rus­
sia, Vladimir Putin sempena 
lawatannya ke negara itu hari 
ini yang bertujuan menilai ke- 
majuan hubungan dua hala dan 
meneroka kerjasama baharu 
dalam pelbagai bidang.

Perdana Menteri akan berada 
di negara itu empat hari bagi 
menghadiri Forum Ekonomi An- 
tarabangsa XVI Russia-Islamic 
World: KazanForum dan juga 
akan berjumpa Perdana Menteri, 
Mikhail Mishustin di Moscow.

Menurut Wisma Putra, per­
temuan Anwar dengan ketua 
negara itu juga melibatkan ker­
jasama bidang pertanian dan 
agrikomoditi, pendidikan, aero- 
angkasa dan tenaga.

“Kedua-dua pemimpin juga 
dijangka bertukar pandangan 
mengenai perkembangan seran-

KazanForum merupakan platform utama 
dalam mengukuhkan jaringan 
ekonomi dan perdagangan antara 
Rusia dan negara-negara Islam, 
sejajar dengan komitmen Malaysia 
memperluas peranan dalam kerjasama 
pelbagai hala seperti ASEAN dan BRICS."

WISMA PUTRA

tau dan antarabangsa yang 
menjadi kepentingan bersama.

Sebagai Pengerusi ASEAN 
2025, Malaysia turut akan me- 
ngemukakan cadangan mem- 
perkukuh kerjasama mela- 
lui kerangka Hubungan Dialog 
ASEAN-Rusia,” kata Wisma Pu­
tra dalam kenyataan di sini se- 
malam.

Selain pertemuan peringkat 
tinggi, Anwar dijadual meng­

hadiri sesi meja bulat bersama 
tokoh industri, menyampaikan 
syarahan umum di Moscow 
State Institute of International 
Relations (MGIMO) serta ber- 
temu diaspora Malaysia.

Di Kazan, Anwar akan me­
ngadakan pertemuan dengan 
Rais Tatarstan, Rustam Min- 
nikhanov dan menyampaikan 
ucaptama khas pada Mesyuarat 
Kumpulan Visi Strategik Russia-

Islamic World.
Kemuncak lawatan ialah 

penyertaannya dalam Kazan­
Forum, di mana beliau dijem- 
put menyampaikan ucaptama 
dalam sesi pleno forum tersebut.

“KazanForum merupakan 
platform utama dalam men­
gukuhkan jaringan ekonomi 
dan perdagangan antara Rusia 
dan negara-negara Islam, se­
jajar dengan komitmen Malay­
sia memperluas peranan dalam 
kerjasama pelbagai hala seperti 
ASEAN dan BRICS,” katanya.

Pada tahun 2024, Rusia 
merupakan rakan dagang ke- 
sembilan terbesar Malaysia da­
lam kalangan negara-negara 
Eropah, dengan jumlah daga- 
ngan mencecah RM11.46 bilion 
(AS$2.48 bilion).

Eksport utama Malaysia mer- 
angkumi produk elektrik dan 
elektronik, jentera, alat ganti 
dan makanan diproses, manaka- 
la import dari Rusia terdiri dari- 
pada produk petroleum, mineral 
dan produk berasaskan kimia.

